
AUTIZM VA RUHIY RIVOJLANISHI SUSTLASHGAN BOLALAR

Nabiyev Ravshanjon Shavkatjon o’g’li

Qo’qon DPI Maxsus pedagogika kafedrasi o’qituvchisi
Xamdamova Afruzaxonim Akmaljon gizi

Qo ’qon DPI Oligofrenopedagogika yo 'nalishi 2-kurs talabasi

Annotatsiya. Ushbu magolada autizm va ruhiy rivojlanishi sustlashgan bolalarni
maktab ta’limiga tayyorlash va ularda uchraydigan muloqot xususiyatlari ilmiy va
nazariy jihatdan atroflicha keltirib o’tilgan. Ularda uchraydigan muloqotning turli
xususiyatlari haqida maktabga tayyorlash ishlari xususida so’z yuritilgan. Autizm
sindromli bolalarni maktabga tayyorlashda turli usul va vositalar foydalanilgan.
Mulogotning psixologo-pedagogik usullari orgali autizm sindromli o’quvchilar
o’rganilishi ochib berilgan.

Kalit so’zlar. Autizm, ruhiy rivojlanishi sustlashgan, mulogot, nutq faoliyati,
bilish jarayonlari, spektr, maktab ta’limi, xulg-atvor, digqat, xotira, tafakkur.

Ulgirmovchi o‘quvchilar orasida ruhiy rivojlanishi sustlashgan bolalar ham
uchrab turadi. Ularning bilish faoliyati— intellekti mantigiy tafakkuri, idroki,
xotirasi,ixtiyoriy diqqati, ish qobiliyati va boshqa xislatlariga birinchi o‘rinda markaziy
nerv sistemasining kasalliklari natijasida ruhiy rivojlanishi sustlashadi. Bunday
bolalarda hissiyot, iroda sferasidagi kamchiliklar birlamchi, agliy zaiflik esa ikkilamchi
hodisa bo‘lib hisoblanadi. T.A.Vlasova, M.S.Pevzner, V.I.Lubovskiy, T.V.Yegorova,
K.S.Lebedinskaya, N.A.Nikashina, K.K.Mamedov, B.B.Shoumarov, N.A.Sipina,
R.D.Triger va boshga olimlarning ma’lumotlariga ko‘ra boshlang‘ich sinf
o‘quvchilarining 5, 8 foizini ana shunday bolalar tashkil etadi. Ruhiy rivojlanishi
sustlashgan bolalar aqliy darajasi jihatidan asosan ikki guruhga bo‘linadi: Yengil
nugsoni bor bolalar — bular maxsus sharoitda 1- 3 yil ta’lim- tarbiya olganlaridan keyin
o‘qishni ommaviy maktabning tegishli sinfida davom ettirishi mumkin. Ruhiy
rivojlanishida sezilarli darajada orgada qgolgan bolalar — bular maktabni bitirguniga
qadar maxsus sharoitda o‘qitilishi kerak. Bunday bolalar maktab dasturini sog‘lom
tengdoshlari qatori o‘zlashtira olmaydi.*Ruhiy rivojlanishi sustlashgan bolalarni
ommaviy maktabda hamma qatori o‘qitish ta’lim jarayoniga ham salbiy ta’sir
ko‘rsatadi., ya’ni o‘rtacha o‘quvchining saviyasini orqaga tortadi, yaxshi va a’lo
o‘zlashtiruvchi o‘quvchilarni yetarli darajada ostirishga to‘sqinlik qiladi. Dastur
materiallarini yaxshi o‘zlashtira olmaganligi tufayli ruhiy rivojlanishi sustlashgan
bolalar doim muvaffagiyatsizliklarga uchrayveradi, bu narsa ularning hulg-atvorida

aksariyat turli salbiy xislatlar yuzaga kelishiga sabab bo‘ladi. Olimlardan
K.S.Lebedinskaya, G.P.Berto‘'n, E.M.Dunayeva va boshqalar ruhan sust
rivojlanganlikni klinik-psixologik jihatdan quyidagi hillarga bo‘lishni tavsiya etadilar:
1) konstitutsional; 2) somatogen; 3) psixogen; 4)serebral shakli.

Ruhan sust rivojlanganlikning konstitutsional shaklini harakterlovchi belgilarga
quyidagilar kiradi: bolaning gavda tuzilishi sog‘lom tengdoshlarinikiga nisbatan 1- 2
yosh kichik ko‘rinadi. U o‘zini bog‘cha yoshidagilarga o‘xshab tutadi va ta’lim olish
uchun hali “yetilmagan” bo‘ladi.Bunday bola o‘quv faoliyatiga yaxshi kirishib
ketmaydi, chunki unda o‘qishga qiziqish yo‘q, ish qobiliyati past. Mas’uliyatsizlik,
motivlarning sustligi, ruhiy jarayonlardan analiz, sintez qobiliyatlarining yaxshi
rivojlanmaganligi tufayli o‘qish va yozishni, matematikani katta qiyinchiliklar bilan
o‘zlashtiradi. Dars vaqtida tez charchab qolish hollari, bosh og‘rib turishi konstitutsion
shakldagi bunday bolada ish qobiliyati, faollik yanada pasayib ketishiga sabab bo‘ladi.
Rivojlanishdagi bu kamchilikka bola onasining homiladorligi davrida galgqonsimon
bezlari faoliyatining buzilganligi, yurak-tomir kasalliklari sabab bo‘lishi mumkin. Ilk
yoshda har xil surunkali kasalliklar bilan tez-tez kasallanib turish natijasida bola yaxshi
o‘sib-unmay qolishi mumkin , bu esa 0‘z navbatida ruhiy jihatdan rivojlanishida orqada
golishga, kechikishga olib keladi, sust rivojlanganlikning somatik shakli deb shunga
aytiladi. Bolada surunkali infeksiyalar, allergik holat tug‘ma porok va shu kabi
kasalliklar aynigsa tez uchrab turadi. Ruhiy rivojlanishning somatogen sabablarga
alogador sustligi bolada asteniya holatini vujudga keltiradi. Ayrim bolalarda
somatogen infantilizm kuzatiladi, ya’ni bola o‘sib-unmagan, go‘dak taxlit bo‘lib
qolaveradi. Bunda bola psixikasida nevrozga o‘xshash holatlardan o‘z kuchiga
ishonmaslik, qo‘rqoqlik, injiqlik, erkalik, qizigishning pastligi va boshqalar kuzatiladi.
Ruhan sust rivojlanganlikning psixogen shaklida bola erta yoshligidan noqulay,
noto‘g‘ri sharoitda tarbiyalanadi va shu tarbiyaning salbiy tomonlari ruhan
rivojlanishiga ta’sir o‘tkazgan bo‘ladi. Shu xildagi kamchiliklarning kelib chiqish
sabablarini 3 guruhga bo‘lish mumkin: Bola tarbiyasi bilan mutlaqo shug‘ullanmaslik,
uni butunlay o‘z holiga tashlab qo‘yish, bunda bolalarda burch va mas’uliyat hissi
shakllanmaydi. Agl-idrokning rivojlanishi, gizigishlari, bilish faoliyati,his-tuyg‘u va
iroda yetishmasligi ustiga o‘quv fanlarini o‘zlashtirish uchun zarur bilim va
taassurotlarning yetishmasligi ham qo‘shiladi.

